Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ՆԱԽԱԳԱՀԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԳՆՄԱՆ ՊԱՅՄԱՆԱԳՐԵՐԻ ԺԱՄԿԵՏՆԵՐԸ  ԵՐԿԱՐԱՁԳԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Կարգավորման ենթակա խնդիրը.
Անհրաժեշտություն է առաջացել ՀՀ պետական եկամուտների կոմիտեի Երևան քաղաքի Ծովակալ Իսակովի թիվ 10 հասցեի, Արտաշատ քաղաքի Օգոստոսի 23 փողոց թիվ 83 հասցեի վարչական շենքերի վերանորոգման, Հրազդան քաղաքի Սպանդարյան թիվ 24/1 և 24/2 հասցեի վարչական շենքի արտաքին կոյուղագծի վերակառուցման և Երևան քաղաքի Սևանի 104/2 հասցեի տարածքի արտաքին ջրամատակարարման և կոյուղագծի կառուցման նախագծանախահաշվային փաստաթղթերի կազմման, Երևան քաղաքի Ահարոնյան 12/3 հասցեի մասնաշենքի վերանորոգման և Էջմիածին քաղաքի Նար-Դոսի փողոց թիվ 11 հասցեում գտնվող վարչական շենքի կապիտալ վերանորոգման աշխատանքների համար ֆինանսավորման, ինչպես նաև 23.07.2018թ. թիվ ՊԵԿ-ՀԲՄ-ԱՇՁԲ-18/1 ծածկագրով պետական գնման պայմանագրի վերջնաժամկետի երկարաձգման:
Վերը թվարկվածով պայմանավորված՝ անհրաժեշտ է Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարել:
ՀՀ պետական եկամուտների կոմիտեի 2019 թվականի գնման պլանում Երևան քաղաքի Արարատյան 90 հասցեի վարչական շենքի վերանորոգման համար նախատեսված միջոցներից, որի կատարման անհրաժեշտությունը վերացել է, վերը թվարկված օբյեկտների նախագծանախահաշվային փաստաթղթերի կազմման և շինարարական աշխատանքների իրականացման համար հատկացվելու է գումար: Օբյեկտների նախագծանախահաշվային փաստաթղթերի կազմման համար գումար է հատկացվելու նաև ՀՀ պետական եկամուտների կոմիտեի ք. Գավառ հերոս քաղաք Նովոռոսիյսկի փողոց-4 հասցեով շենքի վերանորոգման աշխատանքների նախագծանախահաշվային փաստաթղթերի կազմման համար նախատեսված միջոցներից՝ տնտեսված գումարի մասով:
Հաշվի առնելով, որ Էջմիածին քաղաքի Նար-Դոսի փողոց թիվ 11 հասցեում գտնվող վարչական շենքի կապիտալ վերանորոգման աշխատանքների համար ֆինանսավորման գումարը նախօրոք հնարավոր չէր կանխատեսել, քանի որ այն կապված էր իրականացվող շնարարական աշխատանքների ծավալի և եղանակային պայմանների հետ, ուստի Արարատյան 90 հասցեի վարչական շենքի վերանորոգման համար նախատեսված միջոցներից կատարվում է հատկացում՝ անհրաժեշտ գումարի չափով:
2. Ընթացիկ իրավիճակը և իրավական ակտի ընդունման անհրաժեշտությունը
Թիվ ՊԵԿ-ՀԲՄ-ԱՇՁԲ-18/1 ծածկագրով պայմանագրի վերջնաժամկտեի երկարաձգումը պայմանավորված է հետևյալ հանգամանքներով.

Էջմիածին քաղաքի Նար-Դոսի փողոց թիվ 11 հասցեում գտնվող ՀՀ պետական եկամուտների կոմիտեի վարչական շենքի վերանորոգման աշխատանքների թիվ ՊԵԿ-ՀԲՄ-ԱՇՁԲ-18/1 ծածկագրով պետական գնման պայմանագրի կնքման համար կազմակերպված գնման գործընթացը կասեցվել է մասնակիցներից մեկի կողմից Գնումների բողոքարկման խորհուրդ դիմելու պատճառով, որի հետևանքով հաղթող մասնակցի հետ պայմանագիրը կնքվել է 1.5 ամիս ուշացումով:  

Բողոքարկման արդյունքները հաշվի առնելով՝ 23.07.2018թ. «ԱԳԱՐԱԿ» ԲԲԸ-ի հետ կնքվել է թիվ ՊԵԿ-ՀԲՄ-ԱՇՁԲ-18/1 ծածկագրով պայմանագիրը, որի վերջնաժամկետ էր սահմանված 2018 թվականի դեկտեմբերի 15-ը: Պայմանագրով նախատեսված աշխատանքների արժեքը կազմում է 190 500 000 դրամ, որից կատարվել են 49 083 746 դրամի շինմոնտաժային աշխատանքներ: Իրականացվել են քանդման, գոյություն ունեցող ե/բ ծածկի սալերի ուժեղացման, տանիքի կառուցման, պատուհանների տեղադրման, ներքին միջնորմների, հատակների հարթեցող շերտերի և պատերի սվաղման աշխատանքները, ինչպես նաև էլեկտրամոնտաժային աշխատանքների մի մասը:

2018 թվականի դեկտեմբերի 14-ին կնքված թիվ 1 համաձայնագրով՝ աշխատանքների կատարման ժամկետը երկարաձգվել է 30 օրացուցային օրով, որի ժամկետն ավարտվել է 2019 թվականի հունվարի 14-ին: 

Եղանակային անբարենպաստ պայմանների պատճառով՝ այդ ընթացքում կապալառու կազմակերպության կողմից հնարավոր չի եղել աշխատանքներ իրականացնել բոլոր ուղղություններով: Մասնավորապես պատերի սվաղի և հատակների հարթեցնող շերտի ոչ բավարար չորացման պատճառով՝ չեն իրականացվել պատերի և հատակների սալիկապատման, ներքին հարդարման, ինչպես նաև արտաքին հարդարման և բարեկարգման աշխատանքները:
Երկարաձգված ժամկետի /30 օրացուցային օր/ ընթացքում իրականացվել են  առաստաղների գիպսոստվարաթղթե երեսապատման և էլեկտրամոնտաժային աշխատանքներ՝ 9 000 000 դրամ արժեքով:
Վերակառուցման աշխատանքների կատարման ընթացքում նախագծային կազմակերպության ներկայացուցիչների մասնակցությամբ կատարվել են լրացուցիչ տեխնիկական զննման միջոցառումներ, որոնց արդյունքում ներկայացվել է մասնագիտական կարծիք՝ նկուղի հիմնապատերի ուժեղացման լրացուցիչ աշխատանքների կատարման անհրաժեշտության վերաբերյալ:
Հաշվի առնելով վերոհիշյալը և այն հանգամանքը, որ գնման գործընթացի կասեցման արդյունքում խախտվել է աշխատանքների կատարման տեխնոլոգիական հերթականությունը՝ առաջարկվում է երկարաձգել պայմանագրի ժամկետը մինչև 2019 թվականի հուլիսի 1-ը:
ՀՀ պետական եկամուտների կոմիտեի Երևան քաղաքի Ծովակալ Իսակովի թիվ 10 հասցեի, Արտաշատ քաղաքի Օգոստոսի 23 փողոց թիվ 83 հասցեի վարչական շենքերի վերանորոգման, Հրազդան քաղաքի Սպանդարյան թիվ 24/1 և 24/2 հասցեի վարչական շենքի արտաքին կոյուղագծի վերակառուցման և Երևան քաղաքի Սևանի 104/2 հասցեի տարածքի արտաքին ջրամատակարարման և կոյուղագծի կառուցման նախագծանախահաշվային փաստաթղթերի կազմման, ինչպես նաև Երևան քաղաքի Ահարոնյան 12/3 հասցեի մասնաշենքի վերանորոգման և Էջմիածին քաղաքի Նար-Դոսի փողոց թիվ 11 հասցեում գտնվող ՀՀ պետական եկամուտների կոմիտեի վարչական շենքի կապիտալ վերանորոգման աշխատանքների համար ֆինանսավորման և 23.07.2018թ. թիվ ՊԵԿ-ՀԲՄ-ԱՇՁԲ-18/1 ծածկագրով պետական գնման պայմանագրի վերջնաժամկետի երկարաձգման անհրաժեշտությունը պայմանավորված է ՀՀ պետական եկամուտների կոմիտեի բնականոն աշխատանքն ապահովելու և հետագա շինարարական աշխատանքների հետ կապված բարդություններից խուսափելու համար:
Նշենք, որ ՀՀ պետական եկամուտների կոմիտեի Երևան քաղաքի Ծովակալ Իսակովի թիվ 10 հասցեի, Արտաշատ քաղաքի Օգոստոսի 23 փողոց թիվ 83 հասցեի վարչական շենքերի վերանորոգման նախագծանախահաշվային փաստաթղթերի կազմման համար՝ «Գնումների մասին» ՀՀ օրենքի 15-րդ հոդվածի 6-րդ մասի համաձայն, կնքվել են պայմանագրեր:
ՀՀ ՊԵԿ Երևան քաղաքի Ահարոնյան 12/3 հասցեի մասնաշենքի վերանորոգման աշխատանքների կատարման համար 2018 թվականի հունվարի 25-ին կնքված թիվ ՀՀԿԱ-ՊԵԿ-ԳՀԱՇՁԲ-(18/1Վ)-3 ծածկագրով կապալային աշխատանքների կատարման պետական գնման պայմանագրով (այսուհետ՝ Պայմանագիր) նախատեսված պարտավորությունները ոչ լիարժեք կատարելու համար /4 257 130 ՀՀ դրամի Պայմանագրային արժեքից կատարվել են միայն 391 040  դրամի աշխատանքներ/ և Պայմանագրի 3.1.4 կետի ա) և բ) ենթակետերի համաձայն՝ մասնակի միակողմանի լուծվել է պայմանագիրը, և անհրաժեշտություն է առաջացել կազմակերպել նոր գնման գործընթաց՝ չկատարված աշխատանքների ծավալի մասով:
 3. Առաջարկվող կարգավորման բնույթը
Նախատեսվում է «Հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդ»-ից՝  բյուջետային 5112 և 5134 հոդվածներից, նշված աշխատանքների համար հատկացնել ֆինանսական միջոցներ:

 4. Նախագծի մշակման գործընթացում ներգրավված ինստիտուտները և անձինք.

ՀՀ կառավարության որոշման նախագիծը մշակվել է ՀՀ պետական եկամուտների կոմիտեի կողմից:
5. Նպատակը և ակնկալվող արդյունքը.

Նախագծով կապահովվի Հայաստանի Հանրապետության պետական եկամուտների կոմիտեի բնականոն աշխատանքը: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ՆԱԽԱԳԱՀԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԳՆՄԱՆ ՊԱՅՄԱՆԱԳՐԵՐԻ ԺԱՄԿԵՏՆԵՐԸ  ԵՐԿԱՐԱՁԳԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության պետական եկամուտների կոմիտեի նախագահին Հայաստանի Հանրապետության պետական եկամուտների կոմիտեի գնման պայմանագրերի ժամկետները  երկարաձգելու թույլտվություն տալու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ՆԱԽԱԳԱՀԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԳՆՄԱՆ ՊԱՅՄԱՆԱԳՐԵՐԻ ԺԱՄԿԵՏՆԵՐԸ  ԵՐԿԱՐԱՁԳԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ  ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

  «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության պետական եկամուտների կոմիտեի նախագահին Հայաստանի Հանրապետության պետական եկամուտների կոմիտեի գնման պայմանագրերի ժամկետները  երկարաձգելու թույլտվություն տալու մասին» ՀՀ կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:
